
				এই পাতাটির মুদ্রণ সংশোধন করা প্রয়োজন। 
অষ্টম পরিচ্ছেদ
উদারতা ও ভালবাসা
(S)
র্তাহার উদারতা কথায় বলিয়া বুঝাইতে পারিব না, এ অনুভবের জিনিষ। একদিন জেলখানায় অসুস্থ হইয়া বিছানায় শুইয়া আছেন, আমি কাছে বসিয়া আছি, এমন সময়ে বাহিরের একটা ভদ্রলোক দেখিতে আসিলেন। ভদ্রলোকটা কি একটা হিসােব দেখাইয়া বলিলেন, “আমি একটা হিসাব এনেছি, হিসাবটা একবার দেখবেন না ?” তিনি উত্তর করেন “হিসাব আর কি দেখবো, আমার মনে হয়, আমি যা দিয়েছি, তুমি তার চেয়ে বেশী করেছ।” । এই তাহার মহানুভবতা, অথচ আমরা শুনিয়াছিলাম। সেই ভদ্রলোকটীর হাত দিয়া অনেক টাকার আদান
প্ৰদান হইয়াছিল ।
বাস্তবিক টাকার সম্বন্ধে তাহার কখনও কোন হিসাব ছিল না। একদিন কথাচ্ছলে বলিলেন, অমুক আসিয়া দুই তিন দিন বলিল, “পৈত্রিক বাড়ীখানি নিলাম হয়ে যাবে, ভাই চিত্ত, এই টাকাটা দিয়ে তুমি বাড়ীখানি রক্ষা কর।” তাই আমি ২৫০০০২ পাঁচিশ হাজার টাকার একখানি চেক দিয়াছিলাম ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১৬টার সময়, ৩ জুন ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

